
Hyrje 
Aspektet gjinore të paqes, sigurisë dhe konflikteve paraqesin qasje komplekse për problemin e femrave dhe meshkujve që ndikojnë ose janë goditur nga dhuna në konflikte. Roli i shumëllojshëm i gjinisë dhe veçanërisht roli i grave në promovimin e paqes, sigurisë dhe ballafaqim me konfliktet shpeshherë nuk kuptohet mjaftueshëm apo është thjeshtësuar.
 Si rezultat i rolit gjithnjë më të rëndësishëm të grave në parandalimin e konflikteve, nivelit të zgjidhjes dhe ndërtimit të paqes, një numër i madh i analizave i prekin marrëdhëniet ndërmjet grave dhe konflikteve të armatosura; roli i grave dhe burrave në proceset e paqes, në parandalimin dhe zgjidhjen e konflikteve.

Pika fillestare në shpjegimin e marrëdhënieve ndërmjet gjinisë dhe konfliktit është se konflikti ndikon negativisht ndaj burrave dhe grave dhe prodhon pabarazi të veçantë, veçanërisht për gratë – situatë kjo që shpeshherë neglizhohet dhe nuk kuptohet sa duhet. Pabarazia gjinore që është e pranishme para shkaktimit të konfliktit të armatosur, me përshkallëzimin e tij bëhet edhe më e ashpër. Prania e stereotipave gjinore kontribuon në këtë margjinalizim. Gjinia, e ngjashme ose në mënyrë të barabartë si etniteti, rasa dhe feja raca është një përcaktues i rëndësishëm i identitetit individual ose në grup.

Duke iu referuar konfliktit si një situatë në të cilën të identifikohen nevojat e ndryshme, interesat dhe perceptimet e ndryshme të nevojave dhe interesave, mund të konkludohet se perspektiva gjinore është një element i rëndësishëm në krijimin, mirëmbajtjen dhe zgjidhjen e konflikteve. Në praktikë, perspektiva gjinore i referohet rasteve në të cilat gratë janë në situatë më ndryshe sesa burrat, që në mënyrë të konsiderueshme ndikon edhe në botëkuptimet dhe analizën e shkaqeve të thella për konfliktet.

Analiza e ndjeshme gjinore e konflikteve krijon një mundësi për të ndryshuar rolin e gjinisë në kushte të situatës gjatë konfliktit apo pas konfliktit, që në mënyrë drastike ndikojnë në raportet në mes gjinive. Analizat gjinore të konflikteve tregojnë se shumë faktorë ndikojnë në manifestimin e dhunshëm të konfliktit dhe se gratë nuk janë vetëm vëzhguese pasive ose viktima në konflikte, respektivisht manifestojnë interesa të ndryshme brenda konfliktit.

· Analiza e shkaqeve të konfliktit, përmes përcaktimit të qasjes dhe kontrollit të resurseve materiale dhe tjera dhe në periudhën e fazës së hershme të konfliktit;

· Analiza e efektit të konfliktit ndaj rolit tradicional të gjinisë dhe identitetit dhe;

· Planifikimi i politikës sensitive-gjinore për parandalim, e bazuar në vlerësimin specifik gjinor të rreziqeve.

Sipas kësaj, strategjitë për parandalimin/prevenimin e konflikteve  janë mundësi për rolin aktiv dhe të plotë të grave në lidhje me ndryshimin e statusit të tyre në shoqëri (pjesëmarrja aktive në proceset për krijimin e politikave dhe vendimmarrjeve) dhe pranimin e normave që janë në favor të nevojave të grave në situatat gjatë konfliktit apo situatat post-konfliktuale.

Ndërhyrjet, siç janë ndihmat humanitare dhe zhvillimore, ndërhyrjet humanitare, çarmatimi, çmobilizimi dhe ri-integrimi, reformat e sektorit të sigurisë dhe strategjitë tjera për ndërtimin e paqes kërkojnë të rishqyrtohet marrëdhëniet/roli i gjinisë në kushte të konfliktit dhe situatës post-konfliktuale. Nga ky aspekt, implementimi i Rezolutës 1325 – i KB-ve paraqet një hap të rëndësishëm në trajtimin e çështjeve komplekse të ndërlidhjes së grave, paqes dhe sigurisë. 

Rezoluta 1325 – KB në përgjithësi e identifikon ndikimin e konflikteve të armatosura ndaj grave, si dhe kontributin e grave sa i përket sigurisë dhe pajtimit. Rezoluta bën thirrje në rritjen e pjesëmarrjes së grave në parandalim dhe menaxhim të konfliktit dhe e thekson nevojën nga aspekti gjinor gjatë implementimit të marrëveshjeve paqësore, çarmatimit, demobilizimit dhe ri-integrimit edhe gjatë trajnimeve dhe stërvitjeve të paqeruajtësve. 

Qëllimi i Rez. 1325 është t’i qasemi zgjidhjes së çështjes së grave dhe femrave që kanë lidhje me paqen dhe sigurinë dhe kjo paraqet rezolutën e parë e miratuar nga Këshilli i Sigurisë i Kombeve të Bashkuara lidhur me çështjen e grave, paqen dhe sigurinë. Me këtë rezolutë vihen në pah se përjashtimi i tyre nga proceset paqësore është në kundërshtim me të drejtat e tyre, respektivisht inkuadrimi i tyre dhe aplikimi i perspektivës gjinore në procesin e vendimmarrjeve do të ndikojnë në përpjekjet për paqe të qëndrueshme. 

OKB-ja me miratimin e kësaj rezolute (1325) për gratë, paqen dhe sigurinë, në vitin 2000, u bën thirrje të gjitha shteteve anëtare të përkrahin rolin aktiv të grave në këtë sferë dhe t’i mbrojnë nga dhuna. Rezoluta 1325 e thekson rëndësinë e rolit dhe pjesëmarrjes së grave në parandalimin dhe zgjidhjen e konflikteve, në negociatat paqësore, në misionet dhe operacionet paqësore, në aktivitetet humanitare dhe në aktivitetet tjera në ndërtimin e paqes. 

Rezoluta 1325 dhe rezolutat që pasojnë të Këshillit të sigurisë të Kombeve të Bashkuara (Rezoluta 1820, 1888 dhe 1889) paraqesin bazë për shtetet dhe organizatat rajonale të indikojnë dhe të synojnë një politikë me efikase për implementimin e parimeve dhe dispozitave të këtyre rezolutave. 

Rezoluta është bazë për zgjerimin e synimeve për të drejtat e njeriut, posaçërisht të drejtat e njeriut të grave në nivel ndërkombëtar dhe u bën thirrje shteteve dhe institucioneve ndërkombëtare të ndërmarrin hapa për implementimin e të njëjtës.

Roli i grave në të gjitha sferat e shoqërisë maqedonase është shumë i rëndësishëm. Roli i tyre aktiv në krijimin dhe realizimin e politikës paqësore dhe të sigurisë të Republikës së Maqedonisë është një nga aspektet më të rëndësishëm të pjesëmarrjes së grave, që do të ndikojnë në sjelljen dhe realizimin e politikës së ndërgjegjshme gjinore dhe në përmirësimin e pabarazisë gjinore në sferën e paqes dhe sigurisë. 
Aplikimi i një politike të ndërgjegjshme gjinore paqësore dhe të sigurisë rrjedh nga nevoja që t’u përgjigjemi sfidave dhe rreziqeve që e prekin pozitën e grave apo e margjinalizojnë rolin e tyre në gjendje krize apo konflikti, në gjendje post-konfliktuoze apo në kushte të ndërtimit të paqes. 
Synimet e përgjithshme 
Plani aksional kombëtar i Republikës së Maqedonisë për realizimin e Rezolutës 1325 i Kombeve të Bashkuara për gratë, paqen dhe sigurinë përgatitet si rezultat i interesave dhe prioriteteve të Republikës së Maqedonisë që tërësisht t’u bashkëngjitet aktiviteteve të KB-ve, BE-së, OSBE-së dhe NATO-s në këtë plan.

Republika e Maqedonisë në bashkëpunim edhe me shtetet tjera të rajonit do të kontribuojë në realizimin, avancimin dhe mbrojtjen e të drejtave të njeriut dhe të drejtave të grave, në rritjen e rolit të pjesëmarrjes aktive të grave, që kanë të bëjnë me paqen dhe sigurinë, përforcimin e sigurisë së njeriut dhe krijimit të kushteve për zhvillim dhe prosperitet, reduktimin e pabarazisë gjinore dhe eliminimin e kushteve që kontribuojnë në diskriminimin gjinor.  

Me PAK përcaktohen politikat, strategjitë, parimet, aktivitetet, bartësit, indikatorët, monitorimi dhe evaluimi i implikimet financiare për realizimin e PAK.

Implementimi i PAK është përgjegjësi primare e Qeverisë së Republikës së Maqedonisë dhe e të gjitha institucioneve të përcaktuara me Ligjin për shanse të barabarta të grave dhe burrave (2012). Ministria e Punës dhe Politikës Sociale dhe MPJ, MPB, MM dhe QMK janë institucionet kryesore për implementimin e PAK. Në implementimin e PAK do të përfshihen edhe ekspertët dhe përfaqësuesit e sektorit civil. 

MPPS-ja me qëllim që në mënyrë sa më efikase t’i qaset implementimit të rekomandimeve të Rezolutës 1325 për gratë, paqen dhe sigurinë, ka iniciuar miratimin e Planit Aksional Kombëtar për implementimin e kësaj rezolute, që ka për qëllim: 

· Përforcimin e perspektivës gjinore në formulimin dhe implementimin e politikës paqësore, të sigurisë dhe të mbrojtjes të (PPSM) të Republikës së Maqedonisë;

· Përforcimin e pjesëmarrjes dhe kontributit të grave në misionet ndërkombëtare, civile dhe ushtarake në të cilat merr pjesë Republika e Maqedonisë; 

· Parandalimin e dhunës dhe mbrojtjen e të drejtave të grave në kushte të paqes, konflikteve dhe katastrofave humanitare.   

Me realizimin e këtyre synimeve pritet që të realizohen rezultatet, si vijojnë:
· Përfaqësim më i madh i grave në institucionet e sektorit të sigurisë dhe pjesëmarrja e tyre në procesin e vendimmarrjes, me çka do të sigurohet politikë gjinore senzitive dhe më efikase në plan kombëtar dhe ndërkombëtar;

· Përfshirja e qasjes gjinore senzitive gjatë krijimit të politikave të sigurisë, që do të bazohen edhe në qasjen e integruar (si pjesë e zgjidhjeve ligjore sektoriale), posaçërisht përmes reformave në sektorin e sigurisë; në polici, mbrojtje; menaxhmentin me kriza; mbrojtjen civile; menaxhimin e integruar kufitar;

· Rritja e pjesëmarrjes së grave në politikat dhe aktivitetet e Sekretariatit për Implementimin e Marrëveshjes së Ohrit në implementimin e Strategjisë për përfaqësim të drejtë të bashkësive që nuk janë shumicë dhe Plani Aksional, me çka do të kontribuohet të respektohen edhe nevojat e grave që merren me procesin e ndërtimit të paqes dhe parandalimin e konflikteve;

· Rritja e aktivitetit të institucioneve kombëtare dhe lokale për promovimin e rëndësisë së Rezolutës 1325 për gratë, paqen dhe sigurinë, posaçërisht përmes komisioneve për parandalim dhe Këshillat e komunave dhe bashkëpunimi i tyre me sektorin civil, me çka do të rritet vetëdija publike;

· Identifikimi i pikave prioritare të Rezolutës 1325 si synime afatshkurtre dhe afatgjate në kuadër të NPA për RR dhe NPA për implementimin e Rezolutës 1325 nga secili institucion;

· Identifikimi i kapaciteteve (njerëzore dhe financiare) të institucioneve të sektorit të sigurisë për implementimin e Rezolutës 1325;

· Krijimi i regjistrit të vetëm për kapacitetet për pjesëmarrje në misionet civile (institucionale dhe njerëzore) dhe përcaktimi i parakushteve themelore, kompetencat, shkathtësitë dhe kriteret tjera për pjesëmarrje në misionet ndërkombëtare nga sfera e MM dhe misionet humanitare; 

· Përcaktimi i politikës/strategjisë; parimet, korniza ligjore dhe prioritetet (në pajtim me të drejtën ndërkombëtare humanitare) për pjesëmarrje në misionet civile dhe ushtarake që janë pjesë e Strategjisë për parandalimin e konflikteve, menaxhim me krizat apo ndërtimi e paqes, duke pasur parasysh edhe Rezolutën 1325;

· Qasje participative (ndër-sektoriale, kombëtare, lokale, ndërkombëtare) në krijimin e politikës dhe implementimin e Rezolutës 1325;

Analiza e gjendjes 
Analiza e gjendjes sa i përket implementimit të Rezolutës 1325 në Republikën e Maqedonisë është bazuar në dokumentet në vijim:

· Treguesit statistikorë të Entit Shtetëror të Statistikës në publikimin “Gratë dhe burrat në Republikën e Maqedonisë” (botimi i pestë – 2011), në të cilin janë prezantuar të dhënat për karakteristikat demografike të grave dhe burrave dhe pjesëmarrja e tyre në sfera të ndara;

· Analiza e implementimit të Rezolutës 1325 të KB-ve për gratë, paqen dhe sigurinë në Republikën e Maqedonisë – Identifikimi i pikave hyrëse për përpilimin e Planit aksionar kombëtar (UNWOMEN dhe MPPS, 2011);

· Raporti i katërt dhe i pestë periodik për Konventën për eliminimin e të gjitha formave të diskriminimit ndaj gruas (2011) dhe dokumentet tjera relevante;
· Analiza e burimeve primare dhe sekondare të të dhënave lidhur me gjendjen në Republikën e Maqedonisë sa i përket implementimit të Rezolutës 1325

Analiza e gjendjes tregon se në Republikën e Maqedonisë në periudhën prej miratimit të Rezolutës 1325 në vitin 2001, vëmendje e posaçme i kushtohet konceptit gjinor në rregullativën ligjore të vendit, në çështjet që kanë të bëjnë me diskriminimin lidhur me gjininë dhe çështjet për shanse të barabarta të grave dhe burrave. Gjendja sa i përket implementimit të normave dhe standardeve ndërkombëtare në këtë plan janë prezantuar në Raportin e katërt dhe të pestë periodik të Republikës së Maqedonisë për Konventën për eliminimin e të gjitha formave të diskriminimit ndaj gruas (2011). Duke pasur parasysh faktin se Rezoluta 1325 thirret në dispozitat e Deklaratës së Pekinit, ajo më tej i zhvillon synimet për përforcimin e rolit të gruas sa i përket paqes dhe sigurisë, veçanërisht duke:  
· Përfshirë gratë në proceset për vendimmarrje lidhur me paqen dhe sigurinë (neni 1-4);

· Aplikuar perspektivën gjinore në operacionet për ruajtjen e paqes dhe misionet dhe të sigurohet trajnim gjinor-senzitiv për personelin që merr pjesë në këto misione )neni 5-7);

· Vendosur perspektivën gjinore gjatë negociatave dhe implementimit të marrëveshjeve paqësore (neni 8);

· Mbrojtur të drejtat e grave dhe femrave gjatë konflikteve të armatosura dhe gjatë kohës pas konflikteve (9-15)

· Përfshirë perspektivën gjinore në analizat, raportet dhe proceset në kuadër të KB-ve (neni 16-17)

Mund të konstatohet se një pjesë e synimeve dhe obligimeve që dalin nga Rezoluta 1325 janë përfshirë në aktivitetet e deritanishme të institucioneve (siç janë reduktimi i formave të ndryshme të diskriminimit, trafikimi ilegal me gra dhe fëmijë, abuzimi seksual dhe eksploatimi, dhuna në familje dhe forma tjera të dhunës), në kuadër të politikave gjinore. Megjithatë, pjesa e Rezolutës 1325 që ka të bëjë me rolin e grave në paqe dhe siguri mbetet jo e zhvilluar sa duhet në kuadër të dokumenteve strategjikë.  
Analizat e aktiviteteve të deritanishme në këtë plan thonë se nevojitet aktivitet shtesë për sensibilizimin e institucioneve, sektorit qeveritar dhe civil dhe zhvillimi i politikës senzitive gjinore dhe në sferën e paqes dhe sigurisë. 
Ligji për shanse të barabarta të burrave dhe grave (viti 2012) i përcakton çështjet që janë në interes të shanseve të barabarta, duke përfshirë edhe mbrojtjen dhe sigurinë (neni 1, pika 2). Sipas kësaj, institucionet që janë përfshirë me këtë nen, në kuadër të kompetencave të tyre, duhet të ndërmarrin aktivitete të nevojshme për pjesëmarrje efikase dhe të shtuar të grave.  

Korniza kohore 
PAK do të realizohet në periudhën vjetore 2013-2015. Për implementim, monitorim dhe evaluim sa më efikas, do të përpilohen edhe plane operacionale njëvjeçare. 

Buxheti 
Aktivitetet e parapara me PAK nuk do të shkaktojnë implikime financiare dhe do të realizohen në kuadër të buxheteve të institucioneve që janë përgjegjëse për implementimin e të njëjtit në periudhën kohore 2012-2015.  
Korniza juridike dhe mekanizmat për aksion 
Republika e Maqedonisë, si shtet anëtare e Konventës për eliminimin e të gjitha formave të diskriminimit, duke ndjekur Rekomandimin 10 për përcaktimin e diskriminimit direkt dhe indirekt, ka miratuar Ligjin për shanse të barabarta të burrave dhe grave (Fletorja Zyrtare e RM-së, nr. 66/6 të dt. 29.05.2006), ndryshimet dhe plotësimet e Ligjit grave (Fletorja Zyrtare e RM-së, nr. 117,  dt. 18.09.2009) dhe Ligjin e ri për shanse të barabarta të grave dhe burrave grave (Fletorja Zyrtare e RM-së, nr. 6/2012, dt. 13.01.2012), me të cilin në nenin 3:


„ndalohet diskriminimi, shqetësimi dhe shqetësimi seksual në bazë të gjinisë në sektorin publik dhe privat në sferat e punësimit dhe punës, arsimit, shkencës dhe sportit, sigurisë sociale, duke përfshirë edhe sferën e mbrojtjes sociale, sigurimin pensional dhe invalidor, sigurimin shëndetësor dhe mbrojtjen shëndetësore, jurisprudencën dhe administratën, banimin, informimin publik dhe mediat, teknologjitë informatike-komunikimeve, mbrojtjen dhe sigurinë, anëtarësimi dhe veprimi në organizatat sindikaliste, partitë politike, shoqatat dhe fondacionet, organizatat tjera që bazohen në anëtarësi, kulturë dhe sfera tjera të përcaktuara me këtë lidh apo me ligj tjetër.”

Shanset e barabarta të grave dhe burrave në Republikën e Maqedonisë janë rregulluar me Kushtetutë, si akt më i lartë juridik, por edhe në një numër të madh të ligjeve janë futur dispozita me të cilat ndalohet diskriminimi në bazë të gjinisë dhe dispozita, me anë të të cilave inkorporohet koncepti gjinor në rregullativën ligjore të vendit. 

Kështu, në nenin 1 pika 2 nga Ligji për shanse të barabarta të grave dhe burrave (Fletorja Zyrtare e RM-së, nr. 6/2012, dt. 13.01.2012) përcaktohen çështjet që janë në interes të shanseve të barabarta, ndër të cilat janë mbrojtja dhe siguria. 

- Ligji për parandalim dhe mbrojtje nga diskriminimi (Fletorja Zyrtare e RM-së, nr. 50, dt. 13.04.2010), i cili hyri në fuqi më dt. 01.01.2011;

- Ligji për marrëdhënie pune ((Fletorja Zyrtare e RM-së, nr. 62/5, 106/8, 161/8, 114/9, 130/09, 50/10, 52/10, 124/10, 47/11, 11/12 и 39/12);
- Ligji për ekzekutimin e sanksioneve (Fletorja Zyrtare e RM-së, nr. 3/97, 23/99);
- Ligji i Gjykatave (Fletorja Zyrtare e RM-së, nr. 36/95, 45/95 dhe 64/2003);
- Ligji për mbrojtjen e të drejtave të pacientëve (Fletorja Zyrtare e RM-së, nr. 82/2008);

- Ligji për mbrojtje sociale (Fletorja Zyrtare e Republikës së Maqedonisë, nr. 79/2009, 36/11 dhe 51/11);


- Ligji për arsim të mesëm (Fletorja Zyrtare e RM-së nr. 44/95, 24/96, 34/96, 35/97, 82/99, 29/2002, 40/2003, 42/2003 dhe 67/2004);


- Ligji për arsim të lartë (Fletorja Zyrtare e RM-së, nr. 64/2000 dhe 49/2003)


- Ligji i partive politike (Fletorja Zyrtare e RM-së, nr. 76/2004);

- Strategjia për luftën kundër tregtisë me njerëz dhe migrim ilegal në Republikën e Maqedonisë, 2006

- Plani Aksional Kombëtar për luftë kundër tregtisë me njerëz dhe migrimit ilegal në Republikën e Maqedonisë, 2006

- Kodi penal (Fletorja Zyrtare e RM-së, nr. 7/08) me të cilën u vendosën dy vepra të reja penale: neni 416 b “Fshehja e migrantëve” dhe neni 418c “Organizimi dhe nxitja për kryerjen e veprave penale tregti me njerëz dhe fshehje e migrantëve”.
- Strategjia nacionale për mbrojtjen nga dhuna në familje për periudhën prej vitit 2008 deri 2011. Në këtë Strategji është parashikuar pjesëmarrja dhe roli i 5 sektorëve kryesorë (dhe institucionet në resorin e tyre) në trajtimin dhe mbrojtjen e viktimave të dhunës në familje, edhe atë: MPPS, MASH, MPB, MSh dhe MD, si dhe sektori civil. 

Obligimet ndërkombëtare 
Republika e Maqedonisë si aktore aktive ndërkombëtar synon implementimin e perspektivës gjinore në politikën e jashtme dhe politikën kombëtare për siguri dhe mbrojtje, përmes përforcimit të rolit aktiv të grave dhe realizimit të barazisë gjinore.

Barazia midis gjinive është një nga vlerat themelore të rregullimit kushtetues të Republikës së Maqedonisë, që bazohet në njohjen e tërësishme dhe promovimin e shanseve të barabarta të grave dhe burrave, si parakusht i patjetërsueshëm për zhvillim të qëndrueshëm, përmbushje e të drejtave të njeriut dhe praktikimi i vlerave demokratike. Implementimi i rekomandimeve të Rezolutës 1325 është lidhur ngushtë me kornizën e vendosur me CEDAW, në të cilën pabarazia kuptohet si pasojë e diskriminimit të grave. Synimet e Komitetit për implementimin e CEDAW-it kërkojnë nga shtetet që në raportet e tyre t’i përkushtohen edhe implementimit të Platformës së Pekinit për veprim, derisa Rezoluta 1325 në preambulën e saj e potencon lidhshmërinë ndaj standardeve të vendosura në Deklaratën e Pekinit dhe në Platformën për veprim. 

E drejta ndërkombëtare humanitare (protokollet dhe konventat e Gjenevës) e drejta ndërkombëtare për të drejtat e njeriut (si CEDAW) paraqesin kornizë dhe përmbajnë synime për shtetet për ballafaqim dhe mbrojtje, derisa CEDAW i obligon që të dokumentohen incidentet e çfarëdolloj dhune ndaj grave.  

Rezoluta 1325 u bën thirrje të gjitha palëve në konflikt për respektimin e plotë të të drejtës ndërkombëtare sa u përket grave dhe femrave dhe t’i marrin në konsideratë dispozitat e Statutit romak të Gjykatës ndërkombëtare penale. Po ashtu, tregon se duhet të ndërmerren të gjitha masat speciale për mbrojtjen e grave dhe femrave sa i përket gjinisë dhe nga të gjitha format e dhunës gjatë konflikteve.      

· Konventat e Gjenevës (1949) dhe Protokollet shtesë (1977)
· Deklarata universale për të drejtat e njeriut (1948)

· Deklarata për mbrojtjen e grave dhe fëmijëve në kriza dhe gjatë konflikteve të armatosura (1974)

· Deklarata e Vjenës (1993)

· Konventa për statusin e refugjatëve (1951) dhe Protokolli (1967)

· Marrëveshja ndërkombëtare për të drejtat ekonomike, sociale dhe kulturore (1976)

· Marrëveshja ndërkombëtare për të drejtat civile dhe politike (1976)

· Statuti Romak i Gjykatës Ndërkombëtare Penale (1999)

· Konventa për eliminimin e të gjitha formave të diskriminimit ndaj grave (1979)

· Deklarata e Pekinit dhe Platforma për veprim (1995)

· Rezoluta e Këshillit të Sigurisë (UNSCR) 1325, “Gratë, paqja dhe siguria” (2001), UNSCR 1820; 1888

· Përshpejtimi i përpjekjeve për eliminimin e të gjitha formave të dhunës ndaj grave (A/RES 61/143, 19 Dhjetor 2006)
· Vendimi i Këshillit të Ministrave të OSBE-së nr. 14/05 Gratë në parandalimin e konflikteve, ballafaqim me kriza dhe rehabilitimi post-konfliktual; dhe Vendimi i Këshillit të Ministrave të OSBE-së për miratimin e Planit aksional i OSBE-së për promovimin e barazisë gjinore (2005)
· Qasje gjithëpërfshirëse e BE-së për implementimin e Rezolutës 1325 dhe 1820 për gratë, paqes dhe sigurinë (2008)
Të drejtat njerëzore të grave në kushte të konflikteve (gjendjes parakonfliktuale, konflikti i armatosur apo gjendjes pas konflikteve) mund rrezikohen me këto forma të shkeljeve: 

· Kufizimi apo humbja e të drejtës për jetë, liri dhe siguri; dhunë sa i përket gjinisë; sjellje brutale, johumane apo poshtëruese (UDCHP neni 3,5 dhe 12; Konventa e Gjenevës – Protokolli shtesë, neni 57 dhe 58; ICCPR neni 6 (jetë), Konventa evropiane për të drejtat e njeriut neni 8; UNSCR 1325, pika 10, UNSCR 1820, UNSCR 1880 për gratë, paqen dhe sigurinë; dokumenti i OSBE-së nga Vjena 1989; Dokumenti i OSBE-së nga Lubjana 2005; Vendimi 15/05 – Dokument i OSBE-së nga Brukseli; Vendimi 14/06); 

· Përjashtimi nga vendimmarrja dhe pjesëmarrja politike, diskriminimi gjinor, humbja e qasjes për pjesëmarrje (UDCHP neni 14; ICCPR neni 3 dhe 26; CEDAW neni 2 dhe 15; UDCHP neni 1, 2, 6, 7 dhe 21; UNSCR 1325; pikat 1,2, 4 dhe 15; Preambula e Deklaratës së OKB-ve; dokument i OSBE-së nga Madridi 1983; Parimet; Dokument i OSBE-së nga Vjena 1989; Parimet; Dokument i OSBE-së nga Lubjana 2005; Vendimi MS 14/05; Dokument i OSBE-së nga Sofja, Vendimi MS 14/04);
· Kufizimi i zhvillimit njerëzor, kufizimi apo humbja e të drejtës së shëndetit, humbja e qasjes për mjeteve për jetë, humbja e qasjes për shërbimet sociale dhe mbrojtje sociale, humbja e qasjes për aktivitete për krijimin e të hyrave, humbja e qasje për informacione (UDCHP neni 23 dhe 25; CRSR neni 17 dhe 23; ICESC nenet 6, 9 (siguria sociale), 11 (standardi jetësor), 12 (shëndeti fizik dhe psikik), UNSCR 1325, par. 8 dhe 9, OSBE – Vjenë 1989, OSBE Bon 1990, OSBE Paris 1990, OSBE Stamboll 1999, par. 5)
· Humbja e të drejtës për jetë sociale/seksuale (martesat me dhunë); lëndimi i shëndetit reproduktiv, kufizimi apo humbja e të drejtës për privatësi dhe familje, prostitucioni i detyruar (UDHR neni 12 dhe 16; ICESC neni 10; ICCPR neni 15; OSBE Madrid 1983; Dokument i OSBE-së nga Brukseli 2006; Vendimi 14/06)
· Kufizimi apo humbja e të drejtës së pronës; (UDCHP neni 17; Protokolli 1 ECHR, neni 1; CRSR neni 21; OSBE Bon 1990; OSBE Kopenhagë 1990; pika 9.6; OSBE Paris 1990)

· Mungesa për qasje në proceset gjyqësore të drejta. Mos-dënimi i dhunës sa i përket gjinisë; Mungesa e dëmshpërblimit të drejtë, e kompensimit; Mungesa e reparacionit për gratë viktima ( ICCPR neni 3 dhe 14; UDHR neni 8 dhe 10; Statuti Romak neni 21(3); Statuti Romak neni 7(1) CRSR neni 16; UNSCR 1325, pika 11; OSBE Vjenë 1989; pika 13.9; OSBE Kopenhagë 1990; OSBE Lubjanë 2005; Vendimi 15/05; OSBE Helsinki  2008; Vendimi 7/08)
· Kufizimi i lirë së lëvizjes; Zhvendosja e detyruar (UDHR neni 13; CRSR neni 26; ICCPR neni 12; Dokumenti i OSBE-së nga Helsinki 1975; Dokument i OSBE-së nga Vjena 1989; pika 20; Dokument i OSBE-së nga Helsinki  1992; pika 40)

· Robëria. Arrestim i paautorizuar; Puna e detyruar; Rekrutim i detyruar në grupet e armatosura (ICCPR neni 8; Dokument i OSBE-së nga Vjena 1989; pika 23.1; Dokument i OSBE-së nga Moska 1991; pika 23.1; Dokument i OSBE-së nga Porto 2002; Dokument i OSBE-së – Mastrit 2003; Dokument i OSBE-së nga Brukseli 2005; Vendimi 14/06)
 
Mekanizmat për monitorim dhe evaluim 

Implementimin e PAK do ta koordinojë dhe përcjellë Grupi i Punës ndërministror për monitorimin e implementimit të PAK për Rezolutën 1325 për ZHMB (neni 10 pika 6,7,8,9 nga Ligji për shanse të barabarta i grave dhe burrave nr. 6/2012), i përbërë nga përfaqësuesit e ministrive relevante dhe ekspertë nga kjo sferë. 

Njoftimi 
MPPS-ja për do ta informojë Qeverinë e Republikës së Maqedonisë për aktivitetet e realizuara. Qeveria e Republikës së Maqedonisë do ta informojë Parlamentin dhe komisionet kompetente për rrjedhën dhe realizimin e PAK. Grupi Ndër-sektorial i Punës dhe MPPS-ja do të propozojnë publikimin e materialeve për informimin e opinionit, doracakë dhe tekste tjera adekuate lidhur me realizimin e PAK. 

SHTOJCA 1: 
Metodologjia dhe qasja për përpilimin e PAK për gratë, paqen dhe sigurinë 

Njëra nga pikat fillestare për përcaktimin e metodologjisë për përgatitjen e PAK është Analiza lidhur me implementimin e Rez. 1325 në Republikën e Maqedonisë të UNWOMAN, e cila në bazë të të dhënave në analizë i identifikon pikat e mundshme hyrëse dhe rekomandimet për implementimin e aktiviteteve. 

Grupi i punës ka mbajtur pesë takime për përcaktimin e synimeve themelore për përgatitjen e draft versionit të PAK. Anëtarët e Grupit të Punës kanë përgatitur propozimeve të aktiviteteve, me të cilat ministritë kompetente do të inkuadrohen në PAK. Propozimet përfundimtare janë pjesë përbërëse e draft versionit të PAK, që ka qenë bazë për punëtoritë që ishin realizuar gjatë periudhës prill-qershor 2012.

Pika e dytë është Projekti i MPPS-së, me të cilin janë paraparë aktivitetet dhe kapacitetet për realizimin e 8 punëtorive, një trajnim për Grupin e Punës për implementimin e PAK për Rez. 1325 dhe trajnim për indikatorë për Rez. 1325. 

Gjatë prillit, majit dhe qershorit janë mbajtur tetë punëtoritë dhe pesë takime të Grupit të Punës ku është definuar draft-versioni i PAK.   

	
	Bartës 
	Aktivitetet
	Korniza kohore 
	Shënime 

	1
	Grupi i punës për përgatitjen e PAK për Rezolutën 1325
	а) Shqyrtimi i propozim analizës për implementimin e Rezolutës 1325 dhe aktivitetet/përvojat e deritanishme të institucioneve nga sfera e ZHMB

	8.2.2012


	Përcaktimi i prioriteteve në bazë të Analizës së UN ËOMAN dhe aktiviteteve të deritanishme dhe praktikave të mirave të institucioneve.

Definimi i synimeve, përfshirjes dhe strukturës së PAK; 

	
	
	b) propozim aktivitetet e institucioneve/bartësve për realizimin e Rezolutës 1325; 
c) Përcaktimi i sektorëve dhe aktivitetet e përfshira në PAK 
	15.2.2012

22.2.2012
	Përcaktimi i prioriteteve sektoriale në pajtim me aktivitetet aktuale dhe synimet e PAK

Përcaktimi i aktiviteteve, bartësve, indikatorëve, monitorimit dhe evaluimit 

	
	
	ç) Përcaktimi i draftit të PAK për Rezolutën 1325 

	15.3.2012


	Shqyrtimi dhe futja e tekstit të draftit të PAK për Rez. 1325 

	
	
	d) Përcaktimi i draftit final për Rezolutën 1325 
	29.3.2012
	Sublimimi dhe përfshirja e vërejtjeve dhe sugjerimeve. 

Konfirmimi i draftit-versionit final 

	
	
	dh) Përcaktimi i propozimit final të PAK 
	Tetor/nëntor 2012 
	Përfshirja e synimeve dhe vërejtjeve nga punëtoritë dhe debati publik 

	2
	MPPS

	Realizimi i punëtorive lokale për draft PAK për Rezolutën 1325 
	Mars/prill 2012 
	Pjesëmarrës 

	
	
	Tetovë

	
	Përfaqësues lokalë (25) 

MPPS, 

MPB, 

QMK, 

ЦЗ, 

MM, 

ЛС, 

OJQ, 

Komisionet për shanse të barabarta 


	
	
	Strugë

	
	

	
	
	Manastir

	
	

	
	
	Strumicë

	
	

	
	
	Shtip

	
	

	
	
	Kumanovë 

	
	

	
	
	Vinicë 

	
	

	
	
	Shkup – debat publik me MD 
	Tetor 2012
	Pjesëmarrës: përfaqësues të  MPPS, MPB,QMK, 

ЦЗ, MM,ЛС, OJQ, komisioneve për shanse të barabarta

Komisioni parlamentar 

	3
	
	Aplikimi i trajnimit për grupin e punës dhe institucionet tjera 
	shtator 2012

 (2  ditë)
	Synimet e PAK: Bartës të aktiviteteve; Kapacitetet dhe aftësitë e nevojshme: 

	4
	
	Përpilimi i PAK final 
	Tetor/nëntor 2012
	Përcaktimi dhe përfshirja e elementeve nga punëtoritë dhe debatit publik në drejtim të përforcimit të PAK 

	5
	UN Women

	Trajnim për indikatorët 
	Shtator 2012
	


SHTOJCA 2:
Terminologjia dhe termet e përgjithshme 
Deklarata e Pekinit dhe Platforma për Veprim 

Në Konferencën e katërt botërore për gratë, e organizuar nga KB-të në Pekin, RP e Kinës, në shtator të vitit 1995, është sjellë Deklarata (e njohur si Deklarata e Pekinit) dhe Platforma për Veprim.  Me pranimin e Deklaratës së Pekinit dhe Platformës për Veprim, bashkësia ndërkombëtare mori për obligim përmirësimin e statusit të grave dhe përforcimin e pozitës së tyre në jetën publike dhe private. Shtetet anëtare të OKB-së morën obligim implementimin e Platformës për Veprim që përfshinë sfera që janë në interes të veçantë për gratë. Sferat janë të natyrës së grave dhe varfërisë, arsimit, gratë dhe shëndeti, dhuna, gratë në konfliktet e armatosura, gratë dhe ekonomia, gratë dhe fuqia dhe pjesëmarrja në proceset e vendimmarrjeve, mekanizmat institucionalë për përforcimin e grave, gratë dhe të drejtat e njeriut, gratë dhe mediumet, gratë dhe mjedisi jetësor dhe kujdesi për fëmijët e gjinisë femërore. 
Barazia gjinore 

Barazia gjinore nënkupton drejtësi gjatë veprimit me meshkujt dhe femrat, në pajtim me nevojat e tyre personale, qasje e drejtë posaçërisht në lidhje me të drejtat, përfitimet, obligimet dhe mundësitë. Barazia gjinore merret me promovimin e barazisë personale, sociale, kulturore, politike dhe ekonomike për të gjithë. 
Barazia sa i përket gjinisë 
Barazia sa i përket gjinisë do të thotë se sjelljet e ndryshme, aspiratat, nevojat e grave dhe burrave janë respektuar, janë marrë në konsideratë, janë vlerësuar dhe janë ndihmuar njësoj. Kjo do të thotë se të drejtat e tyre, përgjegjësitë dhe mundësitë, nuk do të varen nga ajo se a janë lindur si meshkuj apo femra. Kjo bazohet në parimet e të drejtave të njeriut dhe drejtësisë sociale. Dihet botërisht se barazia gjinore dhe përforcimi i femrave janë thelbësore në lidhje me shqetësimin kryesor të varfërisë dhe pasigurisë dhe për arritjen e zhvillimit të qëndrueshëm ku në qendër të interesit është njeriu.

Shanset e barabarta për gratë dhe burrat

Shanset e barabarta për gratë dhe burrat në një shoqëri nënkuptojnë mënjanimin e pengesave për pjesëmarrje ekonomike, politike dhe sociale në bazë të gjinisë. Kjo do të thotë promovimi i parimit për aplikimin e pjesëmarrjes së barabartë të grave dhe burrave në të gjitha sferat e sektorit publik dhe privat, status të njëjtë, trajtim i njëjtë në realizimin e të gjitha të drejtave dhe në zhvillimin e potencialeve të tyre, përmes të cilave ato kontribuojnë në zhvillimin shoqëror dhe përfitime të njëjta nga rezultatet që dalin nga ai zhvillim.

Perspektiva gjinore  
Perspektiva gjinore është një pamje drejt dallimeve gjinore në çdo zonë të caktuar politike/aktivitet. Pranimi i përgjithshëm i perspektivës gjinore në procesin e vlerësimit të implikimeve të çdo veprimi të planifikuar për gratë dhe burrat, duke përfshirë legjislacionin, politikat ose programet në të gjitha fushat dhe në të gjitha nivelet. Kjo është një strategji për çështjet dhe përvojat e grave dhe burrave në përpjekje për të bërë një dimension integral të projektimit, zbatimit, monitorimit dhe vlerësimit të politikave dhe programeve në të gjitha sferat politike, ekonomike dhe shoqërore në mënyrë që gratë dhe burrat do të kenë përfitime të barabarta dhe shanseve të barabarta. Qëllimi përfundimtar është që të arrihet barazia gjinore. 
Vlerësimi i ndikimit sa i përket gjinisë  
Me shprehjen vlerësimi gjinor i ndikimit nënkuptohet vlerësimi i propozimeve politike të ndikimeve të ndryshme për gratë dhe burrat, në mënyrë që të identifikohet nëse efektet diskriminuese janë neutralizuar dhe nëse është zbatuar barazia gjinore.

Ndjeshmëria gjinore 
Ndjeshmëria gjinore nënkupton aftësinë për t’u kuptuar ekzistimi i dallimeve gjinore, problemeve dhe pabarazive dhe ato të futen në strategjitë dhe aksionet për tejkalimin e tyre. 

„Përfshirja e barazisë gjinore në ngjarjet, politikat dhe praktikat aktuale” (gender mainstreaming) nënkupton integrimin e perspektivës gjinore në secilën fazë të procesit të ndërtimit, miratimit, zbatimit, monitorimit dhe evaluimit të politikave - por, gjatë kësaj, gjithmonë duke pasur parasysh promovimin dhe avancimin e barazisë ndërmjet grave dhe burrave. Kjo nënkupton vlerësim rreth asaj sesi politikat ndikojnë në jetën dhe vendin e gruas dhe të burrit dhe ndërmarrja e përgjegjësisë që ato të adresohen në krijimin e hapësirës për secilin, nga niveli i bashkësisë familjare deri te bashkësia më e gjerë; të kontribuojnë në këtë proces të ndërtimit të vizionit të përbashkët për arritjen e një zhvillimi të qëndrueshëm, duke i shndërruar ato politika në realitet. Për t’u arritur kjo, sigurisht që nevojitet nivel i lartë i vullnetit politik, përkushtim dhe mirëkuptim gjatë tërë strukturave dhe sferave në shoqëri. 

Përforcimi 
Përforcimi u referohet edhe burrave edhe grave dhe paraqet një ndërhyrje kolektive që përfshin edhe ndryshim individual edhe aksion kolektiv. Përforcimi i grave, nënkupton zhvillimin e aftësisë së tyre që kolektivisht dhe individualisht të marrin kontrollin e jetës së tyre, t’i identifikojnë nevojat e tyre, t’i përcaktojnë interesat që u përgjigjen. Në shumë raste, përforcimi i grave nënkupton transformimin e ndarjes së punës dhe shoqërisë.  

Pjesëmarrje e balancuar e burrave dhe grave 

Kusht i rëndësishëm për barazi ndërmjet burrave dhe grave është ndarja e pozicioneve të fuqisë dhe vendimmarrjes (prej 40 deri 60 për qind nga secila gjini), ndërmjet burrave dhe grave në çdo sferë publike të jetës shoqërore-politike. 
Të dhënat e klasifikuara sipas gjinisë 

Të dhënat e klasifikuara sipas gjinisë janë informacioneve statistikore kuantitative. Grumbullimi dhe ndarja e informacioneve sipas gjinisë, me qëllim që të kryhet analizë komparative/gjinore. 
Ndarjet gjinore 

Ndarja që paraqitet në cilëndo sferë të jetës shoqërore midis grave dhe burrave dhe që ka të bëjë me pjesëmarrjen, qasjen, të drejtat, honorarët dhe përfitimet. 
Programe të përgjegjshëm gjinor për çarmatosje, demobilizim dhe ri-integrim  (Gender-responsive DDR programmes), janë programe që janë planifikuar të implementojnë, monitorojnë dhe evaluojnë, në bazë të një politike të përgjegjshme gjinore, t’u përgjigjen nevojave të ndryshme të grave dhe burrave, ish-pjesëmarrës në konflikt apo përkrahësit e tyre. 

Nevojat strategjike gjinore (Strategic gender needs) Nevoja afatgjate, zakonisht nuk kanë të bëjnë me nevojat materiale, por me ndryshimet strukturore, lidhur me statusin dhe barazinë e grave. Kjo përfshinë kornizë ligjore për të drejta të njëjta, zgjedhje gjatë rolit reproduktiv dhe pjesëmarrje në vendimmarrje. Intervenimet dhe institucionet zhvillimore që kanë të bëjnë me interesat strategjike gjinore fokusohen në çështjet fundamentale sa i përket pozitës së grave dhe pabarazisë gjinore.

Dhuna ndaj grave (Violence against women), është definuar me Rezolutën e Kuvendit të Përgjithshëm në vitin 1993 dhe Deklaratën për eliminimin e dhunës ndaj grave si “secili akt i dhunës gjinore që do të rezultojë apo ka gjasa të mëdha të rezultojë në vuajtje fizike, seksuale apo psikologjike apo lëndim të gruas, duke përfshirë edhe kanosje të këtij lloji të dhunës, detyrimit apo shkeljes së të drejtës, si në jetën publike, po ashtu edhe në jetën private”. Dhuna ndaj grave duhet të kuptohet si: a) dhunë fizike, seksuale dhe psikologjike në kuadër të familjes, duke përfshirë dhunën edhe abuzimin seksual të femrave në familje, përdhunimin në martesë, traditat e dëmtimit të gjenitaleve, dhunën jashtë-martesore dhe dhunën gjatë eksploatimit; b) dhunën psikike, seksuale dhe psikologjike në bashkësi, duke përfshirë përdhunimin, abuzimin seksual, maltretimin seksual dhe frikësimi në punë, në institucionet arsimore dhe të tjera, trafikimi me gra dhe prostitucioni i detyruar; c) dhuna fizike, seksuale dhe psikologjike, i kryer apo përkrahur nga shteti, kurdo që të ndodhë. 
Paqja (Peace) Pikëpamjet klasike për paqen kufizohen në botëkuptimin për paqen si gjendje në të cilën nuk ka luftë ndërmjet shteteve. Ky interpretim në teori është pranuar si “paqe negative”, respektivisht si gjendje ku mungon dhuna e drejtpërdrejt (për shembull: Lufta e ftohtë). Teoritë për paqen bëjnë dallim midis paqes negative dhe pozitive dhe paqen e shohin si vlerë universale dhe e drejtë e njeriut (e drejta për të jetuar në paqe). Paqja pozitive paraqet gjendjen në të cilën përpos dhunës së drejtpërdrejt (së armatosur) tejkalohet edhe dhuna “strukturore” dhe “kulturore”. Sipas kësaj, paqja definohet si gjendje ku respektohen vlerat (universale, demokratike, tradicionale, kulturore dhe të tjera), kurse konfliktet tejkalohen me politika konstruktive (jo me dhunë, por me bashkëpunim) në kuadër të procedurave të përcaktuara dhe të pranuara për zgjidhjen e tyre.  
Konflikti (Conflict) është gjendje në të cilën dy apo më shumë palë kanë interesa të ndryshme, marrin pozicione të kundërta dhe përdorin strategji që t’i realizojnë interesat e veta. Konflikti mund të definohet si trekëndësh i përbërë prej kundërshtimit, qëndrimeve dhe sjelljeve. Gjatë kësaj, kundërshtimi i referohet gjendjes themelore të konfliktit, që vjen si rezultat i kundërshtimit të vërtetë apo të gabuar të synimeve ndërmjet palëve në konflikt. Kjo situatë përshkruhet si pasojë e “mospajtimit ndërmjet vlerave shoqërore dhe strukturës sociale”. 

Konflikti i armatosur (Armed  conflict):  ky koncept përmban pesë elemente, si: a) dhuna e hapur ndërmjet palëve; b) përdorimi i armëve; c) beteja; ç) synimet politike; d) qeveria si aktore së paku në njërën anë si pjesëmarrëse në konflikt. 

Dhuna kolektive (collective violence): nënkupton se dhuna ushtrohet nga aktorë të cilët janë ose vetveten e perceptojnë si pjesë e grupit me synim të përbashkët gjatë aktit të dhunës.
Zgjedhja e konflikteve (Conflict resolution): është përmbledhje e masave dhe aktiviteteve që kanë për qëllim: de-eskalimin e sjelljes konfliktuoze, ndryshimin e qëndrimeve në konflikt dhe transformimin e marrëdhënieve apo të konfliktit të interesit që përbëjnë thelbin e konfliktit. Galtung, bën dallim midis dhunës së drejtpërdrejt (vrasjeve), dhunës strukturore (njerëzit vdesin për shkak të varfërisë, urisë) dhe dhunës kulturore (format e ndryshime të heshtjes apo arsyetimit të formave të mëparshme të dhunës). 

Siguria (Security): në kuptimin objektiv nënkupton mundësinë e rreziqeve për vlerat themelore, derisa në kuptimin subjektiv paraqet mundësinë e frikës se ato vlera mund të rrezikohen. Siguria e shtetit përmban katër elemente kryesore: siguria fizike, autonomia, zhvillimi dhe sundimi/pushteti. Koncepti i sigurisë zgjerohet nga siguria ushtarake deri te ajo ekonomike, politike, sociale dhe ekologjike, gjegjësisht thellohem me sigurinë e njeriut; siguria nacionale, siguria rajonale/subrajonale dhe siguria ndërkombëtare/globale. 
Parandalimi (Prevention): zbatimi i barazisë në të gjitha aktivitetet dhe strategjitë për parandalimin e konflikteve, zhvillimi i mekanizmave të ndjeshëm gjinor dhe i institucioneve për paralajmërim në kohë; përforcimi i përpjekjeve që të ndalohet dhuna ndaj grave, duke përfshirë forma të ndryshme të dhunës sa i përket gjinisë, si dhe lufta kundër mos-dënimin ndaj dhunës seksuale dhe asaj sa i përket gjinisë. 

Participimi (Participation): promovimi dhe përkrahja e pjesëmarrjes aktive të grave në të gjitha proceset paqësore, si dhe inkuadrimi i tyre në vendimmarrjen formale dhe joformale në të gjitha nivelet; përforcimi i partneritetit dhe lidhjes me grupet dhe organizatat lokale dhe ndërkombëtare për të drejtat e grave; regrutimi dhe sistemimi i grave në pozicione udhëheqëse.
Mbrojtja (Protection): përforcimi dhe shtimi i përpjekjeve që të sigurohet shëndeti fizik dhe mental, siguria, mirëqenia, siguria ekonomike dhe/ose vetë-respekti i grave dhe femrave; të promovohen dhe mbrohen të drejtat e njeriut dhe zbatimi i perspektivës gjinore në reformat juridike dhe institucionale. 

Ndihma dhe tejkalimi (Relief and recovery): të mundësohet qasje e barabartë e grave në shërbime dhe mekanizma për ofrimin e ndihmës, duke përfshirë edhe ato që kanë të bëjnë me nevojat specifike të grave dhe femrave në të gjitha aktivitetet për ndihmë dhe shërim. 

Ndërtimi i paqes (Peace building): nënkupton proces afatgjatë, ku përfshihen aktivitete me të cilat synohet të reduktohen tensionet, të përfundohet apo të parandalohet dhuna. Ndërtimi i paqes ndërmerret para konfliktit të armatosur, gjatë konfliktit dhe pas përfundimit të konfliktit të armatosur, me qëllim që t’i përkrahë kushtet, qëndrimet dhe sjelljet që synojnë zhvillim paqedashës. Aktivitetet, ndër të tjera, përfshijnë: paralajmërimin e hershëm, ndërmjetësimin, menaxhmentin e krizës, bashkëpunimin zhvillimor, iniciativat për mbrojtjen e të drejtave të njeriut dhe politikën e sigurisë që është e ndjeshme sa u përket specifikave të konfliktit. Ndërtimi i paqes realizohet në bazë të konceptit për sigurinë njerëzore (Human security).
Parandalimi i konflikteve (Conflict Prevention): parandalimi i konflikteve i referohet aktiviteteve të llojllojshme që ndërmerren për frenimin e konfliktit. Me termin parandalim konflikti nënkuptohet çdo qasje konstruktive që do t’i parandaloje kontestet dhe tensionet e brendshme apo ndërkombëtare që mund të eskalojnë në dhunë dhe në përdorimin e forcave të armatosura, t’i përforcojnë aftësitë e aktorëve potencialë në konflikt të armatosur, ta zgjidhin kontekstin në mënyrë paqësore dhe gradualisht t’i reduktojnë problemet themelore, që prodhojnë konteste dhe probleme. Parandalimi i konflikteve ndahet në dy kategori (parandalimi): a) parandalimi i drejtpërdrejt/operacional – dedikuar për parandalim afatshkurtër, zakonisht në kushte të eskalimit dhe konflikti potencial dhe b) parandalimi strukturor – i cili fokusohet në masa afatgjate që duhet të jenë në drejtim të shkaqeve themelore të konfliktit dhe të faktorëve që mund të çojnë ne eskalim (në këtë rast, zakonisht bëhet fjalë për ndihmë zhvillimore).   

Siguria njerëzore (Human Security): është koncept që ndërlidh zhvillimin dhe prosperitetin e njeriut si mjet për arritjen e sigurisë. Sipas Raportit të Programit për zhvillim, i OKB-ve, siguria njerëzore ka dy aspekte: liria nga frika (freedom from fear) dhe liria nga nevojat (freedom from want). Ky raport, i vitit 2004, ka ndikuar drejtpërdrejt dhe shumë gjerë në promovimin e konceptit të ri, duke ndërlidhur sigurinë në mënyrë eksplicite me zhvillimin dhe prosperitetin, si parakusht për siguri të qëndrueshme dhe me realizimin e të drejtave të njeriut. 

Aspekti i parë (liria nga frika) sigurinë njerëzore e trajton në relacion me dhunën e armatosur dhe parandalimin e saj, siç elaborohet në dokumentin e KB-ve Përgjegjësia për mbrojtje (Responsibility to protect). 
Aspekti i dytë (liria e nevojave) e ndërlidh sigurinë njerëzore me zhvillimin, varfërinë, shëndetin dhe katastrofat natyrore. Komponentët themelore të konceptit të sigurisë njerëzore sipas Raportit janë: siguria ekonomike (probleme lidhur me varfërinë); qasje e sigurt në ushqim; siguria e shëndetit (mundësimi i qasjes në mbrojtje shëndetësore dhe mbrojtje nga sëmundjet); siguria e mjedisit jetësor; siguria personale (problemet lidhur me sigurinë fizike nga tortura, lufta, sulmet kriminale, dhuna në familje, droga, vetëvrasjet, siguria në komunikacion); siguria e bashkësisë (mbijetesa e kulturës tradicionale dhe grupet etnike si dhe siguria e tyre fizike); siguria politike (realizimi i të drejtave civile dhe politike dhe mbrojtja nga presionet politike). 

Gjinia dhe siguria njerëzore (Gender and human security): siguria njerëzore, si koncept ka për synim përforcimin e grave përmes procesit të arsimimit, pjesëmarrjes dhe qases, me atë që barazia gjinore shihet si parakusht për paqen, sigurinë dhe prosperitetin në shoqëri. 

Ruajtja e paqes (Peacekeeping): si koncept dhe instrument rrjedh nga aktivitetet e OKB-së për ruajtjen e paqes, por nuk është pjesë përbërëse e dispozitave të Deklaratës së KB-ve. Ky koncept është vendosur ndërmjet kapitullit VI dhe VII e Deklaratës i ashtuquajtur Kreu 6.5 (Kreu gjashtë e gjysmë) për shkak të renditjes së metodave që përdorin nga KB-ja, siç janë zgjidhja paqësore e kontesteve dhe ndërmjetësimi dhe negociatat ( Kreu 6 i Kartës së OKB) dhe aksione që përfshijnë sanksione, duke përfshirë edhe përdorimin e forcës nga OKB-ja, nëse Këshilli i Sigurisë konstaton akt të shkeljes së paqes (Kreu 7 i Kartës së OKB) . Dallohen tri gjenerate të ruajtjes së paqes: (gjenerata e parë) ruajtja tradicionale e paqes përmes ndërprerjes së dhunës dhe përkrahjes së negociatave për zgjidhjen e konfliktit (traditional peacekeeping);  (gjenerata e dytë) ruajtja multidimensionale e paqes (multidimensional peacekeeping), ku paqeruajtësit e përkrahin zgjidhjen komplekse të konfliktit; (gjenerata e tretë) ruajtja e paqes me “mandat humanitar” (humanitarian intervention), që zbatohet edhe atëherë kur armiqësitë akoma zgjasin.

Menaxhimi i Krizave Civile (Civilian Crisis Management): term ky që përdoret në BE që të përshkruhet menaxhimi i krizave jo ushtarake në kuadër të SBOP të BE-së.  Rrjedh nga Samiti i Helsinkit i vitit 1999, si rezultat i nevojës të vendosen mekanizma për koordinim për BE dhe anëtarët e BE-së gjatë ballafaqimit me kriza. Këshilli evropian në vitin 2000 vendosi katër fusha prioritare te CKM-së: policia; sundimi i të drejtës; administrata civile; mbrojtja civile. 

Reformat në sektorin e sigurisë (Security Sector Reform):  sistemi i sigurisë së një shtetit në përgjithësi mund të përshkruhet si përmbledhje e institucioneve dhe subjekteve tjera që luajnë rol në arritjen e sigurisë së shtetit dhe qytetarëve të saj. Ky sistem është i ndarë në shumë sektorë, që kanë rol dhe rëndësi specifike për sigurinë e shtetit: institucionet që kryejnë mbikëqyrje dhe menaxhojnë me sigurinë (qeveria, parlamenti, mbrojtja, policia, punët e jashtme dhe trupat këshillëdhënëse); aktorët kryesorë të sigurisë (forcat e armatosura, policia, xhandarmeria, shërbimet e zbulimit, policia kufitare, doganat dhe forcat lokale të sigurisë); institucionet për zbatimin e ligjeve. Në institucionet e drejtësisë janë përfshirë ato nën Ministrinë e Drejtësisë: burgjet, gjyqësori dhe gjykatat. Në RBS trajtohen çështje lidhur me: kontrollin demokratik dhe dhënien llogari, reformat e mbrojtjes, reformat e shërbimeve të sigurisë dhe të zbulimit, menaxhimi kufitar i integruar, reformat e policisë, reformat gjyqësore, reformat e burgjeve, kompanitë private dhe ushtarake të sigurisë, shoqëria civile.  Synimet e OECD DAC për RBS tregojnë se ka tri çështje të ndërlidhura me të cilat shtetet duhet të ballafaqohen: (1) te krijohet kornizë e qartë e institucioneve të sigurisë, që do ta ndërlidhin sigurinë me politikat zhvillimore; (2) të përforcohet menaxhimi me institucionet e sigurisë (security governance) dhe (3) të ndërtohen forca të afta dhe profesionale të sigurisë që do të jenë përgjegjës para institucioneve civile. Dallohen tre gjenerata të reformave të sektorit të sigurisë: (gjenerata e parë) vendosja e institucioneve dhe përcaktimi i fuqisë që do t’u delegohet; (gjenerata e dytë) reforma e gjeneratës së parë për shkak të vendosjes së efikasitetit dhe përforcimi i institucioneve dhe (gjenerata e tretë) efikasitet më i madh i institucioneve kombëtare dhe bashkëpunim me institucionet ndërkombëtare për ballafaqim me sfidat e reja të sigurisë.
� Sipas të dhënave të UNIFEM (UNWOMEN) në 300 marrëveshje të lidhura nga viti 1989, vetëm 19 marrëveshje (që mbulojnë 10 konflikte) e potencojnë dhunën gjinore apo seksuale. Nga ato 18 marrëveshje, 4 prej tyre i potencojnë këto forma të dhunës dhe paraqiten në vitin 2005. 


� UDHR – Deklaratë universale për të drejtat e njeriut; CRSR- Konventa për statusin e refugjatëve; ICESC – Marrëveshja ndërkombëtare për të drejtat ekonomike, sociale dhe kulturore; ICCPR – Marrëveshje ndërkombëtare për të drejtat njerëzore dhe politike; CEDAË – Konventa për eliminimin e të gjitha formave të diskriminimit të grave; Statuti Romak i Gjykatës Ndërkombëtare Penale; Rezoluta e Këshillit të Sigurisë të KB-vë për gratë, paqen dhe sigurinë.   





24

